
СООПШТЕНИЕ ЗА МЕДИУМИ 

 

САД ПОМОГНА ВО КРЕИРАЊЕ НА ШЕСТ НОВИ КОМПАНИИ КОИ 
ГЕНЕРИРАА НАД 1000 ВРАБОТУВАЊА  
 

Над 1000 нови работни места и дополнителен извоз од над $15 милиони се резултатите на 
проектот е-БИЗ поддржан од Агенцијата на САД за меѓународен развој (УСАИД). Шест нови 
компании – познати како е-БИЗ центри кои обезбедуваат високо-технолошки услуги за малите и 
средни претпријатија – сега се во целост оперативни. УСАИД е дел од Мисијата на САД во 
Македонија.  
 

„Овој проект беше создаден да го поддржи македонскиот слободен пазар – и воедно да учествува 
во него“, изјави Амбасадорката на САД, Џилијан Милованович, на настанот на кој беа 
презентирани достигнувањата на проектот. „Ги поддржа инвеститорите чии компании генерираа 
вработувања, го зголемија профитот на нивните клиенти и им помогнаа да влезат на сосем нови 
пазари“. 
 

Проектот е-БИЗ разви партнерство со македонски компании, нудејќи им ефективни информатичко-
комуникациски технолошки решенија, кои значително ја подобрија конкурентноста на малите и 
средни претпријатија. Дел од новите услуги кои се нудат вклучуваат: е-трговијата, комјутерско 
поддржано дизајнирање и моделирање (CAD/CAM), електронско учење и управување со 
снабдувачки синџири.   
 

Шестте е-БИЗ центри се: 
 

• Националниот портал за туризам www.exploringmacedonia.com, кој има повеќе од 200,000 
посетители месечно и над 160 членови. 

• Текстилно технолошки центар „New Trend“, кој достигна над 60 % покриеност на пазарот. 
• Порталот за модна индустрија  www.fashionmk.com, кој брои 80 членки и над 15.000 

посетители месечно. 

• Центарот за чевларска индустрија „МодЕур“, кој достигна 57% покриеност на пазарот. 
• Центарот за развој на бизниси на Универзитетот на Југо-источна Европа, кој успеа да 

обезбеди ексклузивна лиценца за Skill Soft on-line курсевите за 5 земји во регионот. 

• Центарот за машинско инженерство - ЦИРКО МЕС ЦЕ, се очекува да прерасне во 
регионален Центар за управување со снабдувачки синџири. 

 
БЕЛЕШКИ ЗА УРЕДНИЦИТЕ: 

 

Од 1993 година, американскиот народ преку УСАИД инвестираше во Македонија над 450 милиони 
долари. Во моментов се имплементираат преку 25 проекти кои вредат повеќе од 25 милиони 
долари годишно. Овие проекти имаат за цел да ја поддржат транзицијата на Македонија кон 
пазарна економија и мултиетничко демократско општество. Тие содржат иницијативи за 
забрзување на економскиот раст, развивање на демократски институции и едуцирање на граѓаните 
за потребите на модерната економија. УСАИД обезбедува економска и хуманитарна помош во 
повеќе од 100 земји. За повеќе информации, посетете ја следнава веб страница:  
http://macedonia.usaid.gov .  


